
Topic : Kisi Ke Bacche Ko God Lena
Sawal : Olad Na Hoti Ho To Kisi Ka Baccha God Le Sakte
Hai ?
Jawab : Ji ! Kisi Bacche Ko God Lena Jaiz Hai, Lekin Is Mein
Kuch Bato Ka Lihaz Rakhna Zaroori Hai :

( 1 ) Le Palaak Bacho Ki Nisbat Un Ke Haqeeqi Walidain Hi
Ki Taraf Ki Jaye, Jin Ki Pusht Se Wo Peda Huve Hai, Is Liye
Ke Kisi Ko Mun Bola Beta Bananane Se Shareeat Ke
Aetebar Se Wo Haqeeqi Beta Nahi Ban Jata, Aur Na Hi Is
Par Haqeeqi Aulaad Wale Ahkaam Jari Hote Hai, Albatta
God Lene Wale Ko Parwarish, Taleem O Tarbiyat Aur Aadab
O Akhlaq Sikhane Ka Sawab Milega.

( 2 ) Is Mein Is Baat Ka Khayaal Rakhna Bhi Bohot Zaroori
Hai, Ke Agar God Lene Wala Ya Wali Is Bachhe Ke Liye Na
Mahram Ho, To Balig Hone Ke Baad Parde Ka Ehtimaam
Kiya Jaye, Mahaz God Lene Se Mahramiyat Qaim Nahi Hoti,
Albatta Agar God Lene Wali Aurat Is Bacche Ko Razaat Ki
Muddat ( Do Saal ) Me Doodh Pila De, To Wo Is Bachay Ki
Razaai Maa Ban Jayegi, Aur Is Ka Shohar Razaai Baap Ban
Jayega.

( 3 ) Wirasat Ke Mamle Me Bhi God Lene Wale Ko Baap Ka
Darja Nahi Diya Jayega.

